ԱՄՓՈՓԱԹԵՐԹ
«ՎԵՐԱՀՍԿՈՂՈՒԹՅԱՆ ԸՆԹԱՑՔՈՒՄ ԾԱԳՈՂ  
ՀԱՏՈՒԿ ԳԻՏԵԼԻՔՆԵՐ ՊԱՀԱՆՋՈՂ ՀԱՐՑԵՐԻ ՊԱՐԶԱԲԱՆՄԱՆ ՀԱՄԱՐ ՓՈՐՁԱԳԵՏՆԵՐ ՆԵՐԳՐԱՎԵԼՈՒ, ՎՃԱՐԵԼՈՒ ԴԵՊՔԵՐԸ ԵՎ ՊԱՅՄԱՆՆԵՐԸ 
ՍԱՀՄԱՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ԱՐՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
[bookmark: _GoBack]
	1. Առողջապահության նախարարություն
	13․03.2024թ.

	
	N ԱԱ/04/7046-2024

	Ի պատասխան 2024 թվականի մարտի 5-ի Ձեր թիվ /48.56/8342-2024 գրության՝ «Վերահսկողության ընթացքում հատուկ գիտելիքներ պահանջող հարցերի պարզաբանման համար փորձագետներ ներգրավելու դեպքերը, պայմանները և վճարման կարգը սահմանելու մասին» Կառավարության որոշման նախագծի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան:
	

	2. Էկոնոմիկայի նախարարություն
	19․03․2024թ.

	
	N  01/4645-2024

	Ի պատասխան Ձեր № /48.56/8342-2024 գրության՝ «Վերահսկողության ընթացքում հատուկ գիտելիքներ պահանջող հարցերի պարզաբանման համար փորձագետներ ներգրավելու դեպքերը, պայմանները և վճարման կարգը սահմանելու մասին» Կառավարության որոշման նախագծի հավելվածով հաստատվող կարգի․
1) [bookmark: _Hlk160707206]2-րդ կետում «Շուկայի վերահսկողության տեսչական մարմնի» բառերը փոխարինել «Տեսչական մարմինների» բառերով,

	Չի ընդունվել։

Նկատի ունենալով, որ Նախագծի հավելվածի 2-րդ կետում նշված ոլորտներում վերահսկողական լիազորությունը  «Շուկայի վերահսկողության մասին» օրենքի 5-րդ հոդվածով վերապահված է Շուկայի վերահսկողության տեսչական մարմնին, հետևաբար այդ ոլորտներում օրենսդրությամբ սահմանված պահանջների պահպանման նկատմամբ վերահսկողություն իրականացնելու ընթացքում առաջացած հատուկ գիտելիքներ պահանջող հարցերի պարզաբանման նպատակով փորձագետ կարող է ներգրավել Շուկայի վերահսկողության տեսչական մարմնի վերահսկողություն իրականացնող պաշտոնատար անձը, այլ ոչ թե Տեսչական մարմինների վերահսկողություն իրականացնող պաշտոնատար անձը։

	2) 3-րդ կետի 1-ից 3-րդ, 5-ից 9-րդ և 12-րդ ենթակետերն առաջարկում ենք խմբագրել մեկ ենթակետի տեսքով՝ հետևյալ բովանդակությամբ. «1) տեխնիկական կանոնակարգման օբյեկտ հանդիսացող արտադրանքի անվտանգությանը ներկայացվող պահանջները ստուգելիս.»:
	Չի ընդունվել։

Իրավական որոշակիությունից ելնելով Նախագծում հստակեցվել են բոլոր այն դեպքերը, երբ վերահսկողության ընթացքում հատուկ գիտելիքներ պահանջող հարցերի պարզաբանման համար վերահսկողություն իրականացնող պաշտոնատար անձը կարող է ներգրավել փորձագետ։

	3. Ֆինանսների նախարարություն
	18․03․2024թ.

	
	N 01/11-1/5656-2024

	ՀՀ ֆինանսների նախարարությունն ուսումնասիրել է «Վերահսկողության ընթացքում հատուկ գիտելիքներ պահանջող հարցերի պարզաբանման համար փորձագետներ ներգրավելու դեպքերը, պայմանները և վճարման կարգը սահմանելու մասին» Հայաստանի Հանրապետության կառավարության որոշման նախագիծը (այսուհետ՝ Նախագիծ) և հայտնում է հետևյալը.
1. «Գնումների մասին» ՀՀ օրենքի 2-րդ հոդվածի 1-ին մասի 3-րդ կետի համաձայն՝ գնումը պատվիրատուի հատուցմամբ` ընտրված մասնակցի հետ պայմանագիր կնքելու միջոցով բոլոր տեսակի ապրանքների, աշխատանքների և ծառայությունների ձեռքբերումը, լիզինգը, պատվիրատուի կողմից նվիրաբերության կարգով իրավաբանական անձանց հատկացվող միջոցների հաշվին ապրանքների, աշխատանքների և ծառայությունների ձեռքբերումը, փոխանակման ձևով ապրանքի, աշխատանքի կամ ծառայության ձեռքբերումն է:
Նախագծով և դրա ընդունումը հիմնավորող փաստաթղթով բացահայտված չէ՝ արդյոք Նախագծում նշված փորձաքննության ծառայություններ ձեռք բերելու նպատակով փորձագետների ներգրավման գործընթացն իրականացվում է գնումների մասին ՀՀ օրենսդրության պահանջներին համապատասխան, թե՝ աշխատանքային պայմանագրեր կնքելու միջոցով:
Ելնելով վերոգրյալից՝ հայտնում ենք, որ եթե Նախագծի հավելվածի 8-րդ կետում նշված պայմանագիրը հանդիսանում է աշխատանքային պայմանագիր, իսկ 13-րդ կետում նշված՝ պայմանագրի ֆինանսավորումն իրականացվելու է բյուջետային ծախսերի տնտեսագիտական դասակարգման համապատասխան հոդվածից, ապա առաջարկություններ չունենք, իսկ եթե ծառայությունների ձեռքբերումն իրականացվելու է գնումների մասին ՀՀ օրենսդրությամբ, ապա անհրաժեշտ է խմբագրել նախագիծն այն տրամաբանությամբ, որ փորձաքննության ծառայությունները ձեռք են բերվելու գնման մրցակցային ընթացակարգերի կիրառմամբ, իսկ փորձագետի ընտրության կարգը և պայմանները սահմանվելու են հրավերով:
	Չի ընդունվել
Նախագծով նախատեսվել է՝ փորձագետին կամ հաստատության աշխատակցին պայմանագրային հիմունքներով ներգրավելու վերաբերյալ դրույթ, ինչը չի ենթադրում «Գնումների մասին» օրենքով նախատեսված ընթացակարգով պայմանագրի կնքում։ 


























































	2. Միևնույն ժամանակ առաջարկում ենք Նախագծի վերնագրում և տեքստում «վերահսկողություն» բառից առաջ ավելացնել «շուկայի» բառը:

	Չի ընդունվել։
Նախագիծը մշակվել է «Շուկայի վերահսկողության մասին» օրենքի 8-րդ հոդվածի 1-ին մասի 4-րդ կետի համաձայն և  Վարչապետի  2023 թվականի դեկտեմբերի 29-ի N 1324-Ա որոշմամբ հաստատված հավելվածի 7-րդ կետի կատարման շրջանակներում՝ որպես «Շուկայի վերահսկողության մասին» օրենքի կիրարկումն ապահովող միջոցառում, որի վերնագրում «շուկա» եզրույթը կիրառված չէ։ 

	3. Բացի այդ առաջարկում ենք քննարկման առարկա դարձնել Նախագծի հավելվածի 4-րդ կետով նախատեսված դրույթը պարզաբանելու հարցը՝ հստակեցնելով, թե տնտեսավարող սուբյեկտի ղեկավարի կամ նրան փոխարինող պաշտոնատար անձի նախաձեռնությամբ փորձագետ ներգրավելու դեպքում ով է հանդիսանալու պայմանագրի կողմ և ինչ միջոցների հաշվին է վճարումը կատարվելու: 
	Ընդունվել է։
Նախագիծը խմբագրվել է։

	4․ Շուկայի վերահսկողության տեսչական մարմին

	22․03․2024թ.

	
	N 01/463-2024

	Ի պատասխան Ձեր /48.56/8342-2024 գրության՝ «Վերահսկողության ընթացքում հատուկ գիտելիքներ պահանջող հարցերի պարզաբանման համար փորձագետներ ներգրավելու դեպքերը, պայմանները և վճարման կարգը սահմանելու մասին» Կառավարության որոշման նախագծի (այսուհետ՝ Որոշում) վերաբերյալ ՀՀ շուկայի վերահսկողության տեսչական մարմինը  առաջարկում է հետևյալը․
1. Որոշման կարգի 4-րդ մասը շարադրել հետևյալ խմբագրությամբ․ «4. Փորձագետ կարող է ներգրավվել, ինչպես վերահսկողություն իրականացնող պաշտոնատար անձի նախաձեռնությամբ, այնպես էլ տնտեսավարող սուբյեկտի ղեկավարի կամ նրան փոխարինող պաշտոնատար անձի (այսուհետ՝ տնտեսավարող սուբյեկտ) առաջարկությամբ՝ վերահսկողություն իրականացնող պաշտոնատար անձի կողմից։»։
	Մասամբ է ընդունվել
Նախագծի 4-րդ կետը խմբագրվել է։


	5․Արդարադատության նախարարություն
	10․04․2024թ.

	
	N 27․3/13890-2024

	1. «Վերահսկողության ընթացքում հատուկ գիտելիքներ պահանջող հարցերի պարզաբանման համար փորձագետներ ներգրավելու դեպքերը, պայմանները և վճարման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրի, 1-ին կետի, Հավելվածի վերնագրի և 1-ին կետի համաձայն նախատեսվում է սահմանել վերահսկողության ընթացքում հատուկ գիտելիքներ պահանջող հարցերի պարզաբանման համար փորձագետներ ներգրավելու դեպքերը, պայմանները և վճարման կարգը:
Նախագծի նախաբանում որպես լիազորող նոր հղում է կատարվել «Շուկայի վերահսկողության մասին» օրենքի 8-րդ հոդվածի 1-ին մասի 4-րդ կետին, որի համաձայն Կառավարության կողմից սահմանվում է վերահսկողության ընթացքում ծագող՝ հատուկ գիտելիքներ պահանջող հարցերի պարզաբանման համար փորձագետների ներգրավման, վճարման դեպքերը և պայմանները:
Վերոգրյալը հաշվի առնելով՝ անհրաժեշտ է Նախագծի վերնագիրը և 1-ին կետը վերանայել, դրանք համապատասխանեցնելով լիազորող նորմին: Նշվածից ելնելով անհրաժեշտ է վերանայել նաև Նախագծի Հավելվածի վերնագրի և 1-ին կետի կարգավորումը: 
	Ընդունվել է 
Նախագիծը խմբագրվել է։

	2. Նախագծի նախաբանի «ենթակետին» բառն անհրաժեշտ է փոխարինել «կետին» բառով:
	Ընդունվել է
Նախագիծը խմբագրվել է։

		 3. Նախագծի Հավելվածի 3-րդ կետի ենթակետերում «տեխնիկական կանոնակարգով» ձևակերպումն անհրաժեշտ է վերանայել, հստակ հղում կատարելով նշված կանոնակարգերին: 
	Ընդունվել է մասամբ
Նախագծի 3-րդ կետի ենթակետերից «տեխնիկական կանոնակարգով» բառերը հանվել են։

	4. Հավելվածի 5-րդ կետի համաձայն՝ վերահսկողության ընթացքում, որպես փորձագետ ներգրավվում են մասնագիտացված փորձագիտական հաստատության՝ փորձագետի որակավորում ունեցող փորձագետները (այսուհետ՝ հաստատության աշխատակից) կամ համապատասխան ոլորտի փորձագետը:
Նախագծի մյուս կարգավորումներում կիրառվում են «փորձագետ» և «փորձագետ կամ հաստատության աշխատակից» ձևակերպումները:
Սույն դեպքում՝ անհրաժեշտ է Նախագծի Հավելվածում (այսուհետ՝ Հավելված) կիրառվող ձևակերպումները վերանայել, մասնավորապես՝ առաջարկում ենք կամ Նախագծում հետագայում կիրառվող «փորձագետ» ձևակերպումից առաջ լրացնել «համապատասխան ոլորտի» բառերը, կամ Հավելվածի 5-րդ կետի «փորձագետը» բառից հետո լրացնել «այսուհետ՝ փորձագետ» բառերը:
Բացի այդ, Հավելվածի 7-րդ, 10-րդ, 11-րդ, 12-րդ և 13-րդ կետերում համապատասխան հոլովաձևերով կիրառվող «փորձագետ» բառից հետո անհրաժեշտ է լրացնել «կամ հաստատության աշխատակից» բառերը:
	Ընդունվել է
Նախագիծը խմբագրվել է։

	5. Հավելվածի 7-րդ կետի «պաշտոնատար անձի» բառերից հետո առաջարկում ենք լրացնել «կամ նրան փոխարինող պաշտոնատար անձի» բառերը՝ նկատի ունենալով Հավելվածի 4-րդ կետը:
	Ընդունվել է մասամբ
Նախագծի հավելվածի 4-րդ կետից «կամ նրան փոխարինող պաշտոնատար անձի» բառերը հանվել է։ 

	6. Հավելվածի 11-րդ կետի համաձայն՝ եթե փորձագետի եզրակացության մեջ կիրառված մեթոդները կամ կատարված հետազոտությունների նկարագրությունը կամ հետազոտություններից արված հետևությունները կամ առաջադրված հարցերի պատասխանները նշվել են թերի կամ ոչ հստակ, ապա վերահսկողություն իրականացնող պաշտոնատար անձը իրավունք ունի եզրակացությունը վերադարձնել փորձագետին մատնանշելով այն թերությունները, որոնք ենթակա են շտկման և հստակեցման։ Փորձագետի կողմից փորձագիտական հետազոտությունն անկատար թողնելու և պարզաբանման ենթակա բոլոր հարցերին պատասխանելու անհնարինության դեպքում կարող է  ներգրավվել  այլ փորձագետ՝ սույն որոշմամբ սահմանված կարգով։
Սույն դեպքում, անհրաժեշտ է հստակեցնել ինչ ժամկետներում և կարգով է եզրակացությունը վերադարձվում փորձագետին:
Բացի այդ, նշված կարգավորումից պարզ չէ, փորձագետի կողմից մատնանշված թերությունները շտկելուց և հստակեցնելուց հետո եզրակացությունը կրկին ներկայացվում է թե ոչ, և եթե այո՝ ապա ինչ ժամկետներում և կարգով: Նշվածը հաշվի առնելով՝ անհրաժեշտ է Հավելվածի 11-րդ կետը լրամշակել:
	Չի ընդունվել
Նախագիծը վերաբերում է վերահսկողության ընթացքում փորձագետներ նեգրավելուն, այլ ոչ թե փորձաքննության ընթացակարգին, հետևաբար առաջարկվող կարգավորումը դուրս է նախագծի առարկայի շրջանակից։






